
VI1II

caredigrwydd y rhai'n a'u hynafiaid—caredigrwydd treftadol—ar ddyddian
en hen gymydogion? ¥n yr hwyr cafwyd cyfarfod lluosog yn yr ysgoldy,
dan arweiniad Mr. Lewis Morris, yr hwn, ar ol egluro amcan y cynnulliad,
a alwodd ar Griffith Parry i ddyweyd ei brofiad. Gwnaeth yntan hyny
mewn araeth a dderbyniwyd gyda chymeradwyaeth mawr. Er ei fod
ef a'i briod, meddai, wedi cyfarfod Az ystormydd a hindda bywyd, lle
i ddiolch oedd ganddo ar ei ddiwedd. Cyfeiriodd at y cyfnewidiadau
mawr a gymerasant le mewn hanner canrif gyda golwg ar gysuron
bywyd, a chredai yn sicr fod y byd yn gwella yn gymdeithasol a
moesol. Nid peth bychan i'r nifer fawr o blant a ileuenctyd oedd yn
bresennol ydoedd clywed geiriau calonogol fel hyn gan hen wr profiadol
—estyniad ltaw megis i helpu’r oes oedd yn codi yn mlaen, a llef o'r
blaen am i'r rhai a ddilynai gymeryd cysur, fod pethau yn gwella.
Un rheswm a roddai am y fargen ragorol a gafodd yn ei gydmar
ydoedd ei fod wedi myned i chwilio am dani yn y dydd! Cynghorai
y bechgyn ieuainc a'u gwrandawai i wneuthur yr un modd, a chyda
wine yn ei lygad dywedodd y byddai yn hawddach iddynt wneyd hyny
bellach pan y maent am noswylio chwech or gloch—cyfeiriad  at
hawliad gweision flermwyr Mon am ddydd byrach. Rheswm arall am
eu hapusrwydd teulnaidd ydoedd fod y naill wedi helpu y llall ar hyd
eu bywyd. = Wedi hyn canodd Mr. Thomas Hughes, Trevor Ganol, y
gin deimladwy **’'Rwy'n myn’d, ’‘rwy'n myn’d,” a chafwyd anerchiad
byr gan y cyfaill diddan Ioan Derfel. Yn ystod y cyfarfod cyflwynodd
Mrs. Lewis Morris lyfr i Griffith Parry er cof am weithrediadau y dydd.
Gallwn ychwanegu eu bod wedi magu tyaid o blant, a bydd y parch
ma a ddangoswyd i'w rhieni yn sicr’ o suddo i'w calonau a pheri
iddynt gredu fod yn ddichon pendefigrwydd mewn bywyd cyffredin.



IX

~ Yr oedd fy nhad yn aelod o gapel Pen-y-Garnedd. Nid wyf yn
enwi yr enwad gan iddo ddweyd ei fod yn aelod o hwnw am ei fod
yr agosaf, a'i fod ar y telerau goreu a phob enwad—capel ac eglwys.
Dywedai yn chwaréus wrth y Parch. E. Evans, Rheithor Llansadwrn,
wrth edrych yn mlaen at y gymwynas olaf yn mynwent Llanfair
M.E., “y byddai gystal ganddo ei weled ef a neb fyddai yno.”

Bu yn athraw yn yr Ysgol Sabbothol am flynyddau meithion,
nes ei oddiweddyd gan henaint; ac y mae’r adgof am ei gamrau
hamddenel tuag yno, ai feibl mawr o dan ei gesail, fel darllen penod
o't Hen Destament. Ni ddywedaf ddim am lyfr hymnau: Nid wyf
yn gwybod i'r un dyn byw ericed wybod o ba lyfr y deuai y penillion
a ‘“lediai” yn y moddion.

Yr oedd iddo lygad annghyffredin o fyw i'r prydferth, pa un bynag
a dorai allan mewn gweithred ai yn natur; ac amlwg ydoedd fod
hyn ynddo ericed. Dywedodd wrthyf unwaith am dano ei hun yn
fachgen yn lyfnu, ac wedi blino, ac fel y penderfynai, pan ddelai y
Sabboth, fyned i ryw lecyn dymunol a welai yn y cae, i orwedd—
“Ond ’dawn i ddim, wedyn,” meddai. Casglwn, hefyd, ei fod yn

Dydd du dy gladdedigaeth ddaeth,
Y dorf ddechreuodd groni,

Nes yn orymdaith hir yr aeth
Fel pe’r aet i'th goroni!

(Gyhired yw, nid cyflawn hi,
Mae ynddi rai adwyau;
Dy feibion hynaf anwyl sy’,
A’u helaeth d¥ yn eisiau.

'Mhen newydd loer hwynt-hwythau fydd
~ Yn dilyn dy weddillion
Yn ngherbyd du-fyfyrdod prudd—
Cynhebrwng-ctidd ysprydion.)

Wirth “godi'r corph” gwas anwyl Duw
A godai’n calon ninnau;

Darllenai i ni'r geiriau byw
Gododd dy galon dithau.

